
Pagpangandam alang sa Ikaduhang Pag- anhi
Mobarog diha sa balaan nga dapit

Basaha ang mosunod nga mga pakisayran ug pamahayag sa kasulatan, mangita sa mga paagi nga kita makapili  
nga mobarog sa balaan nga mga dapit.

Salmo 24:3–4; Isaias 58:13; Helaman 5:12; 3 Nephi 18:24; Doktrina ug mga Pakigsaad 27:15; 115:5–6

Si Sister Ann M. Dibb sa Kinatibuk- ang Kapangulohan sa Young Women mipasabot:

Mitambag si Presidente Ezra Taft Benson, “Ang balaan nga mga dapit naglakip sa atong 
mga templo, mga chapel, atong mga balay, ug sa mga stake sa Zion, nga . . . ‘alang sa 
panalipod, ug kadangpan’[Doktrina ug mga Pakigsaad 115:6]” [“Prepare Yourself for the 
Great Day of the Lord,” New Era, Mayo 1982, 50]. Dugang niini, nagatuo ako nga makakita 
pa kita og daghang balaan nga dapit. Ang una natong hunahunaon mao ang pulong nga 
dapit isip palibot o heyograpikanhong dapit. Apan, ang usa ka dapit pwede sab nga “lahi nga 
kondisyon, posisyon, o panghunahuna” [Merriam- Webster Online, “place,” merriam- webster.

com/dictionary/place]. Nagpasabot kini nga ang balaan nga mga dapit maglakip usab sa mga gutlo sa 
panahon—mga gutlo nga ang Espiritu Santo mopamatuod kanato, mga gutlo nga mobati kita sa gugma 
sa Langitnong Amahan, o mga gutlo nga gitubag ang atong pag- ampo. Dugang pa, nagatuo ako nga bisan 
kanus- a nga may kaisog kamo sa pagbarog sa husto, ilabi na sa mga sitwasyon nga walay gustong mohimo 
niini, nagahimo kamo og balaan nga dapit. (Ann M. Dibb, “Inyong Balaan nga mga Dapit,” Liahona, Mayo 
2013, 115)

Pagdawat sa Balaang Espiritu isip atong giya

Basaha ang mosunod nga mga pakisayran ug pamahayag sa kasulatan, mangita sa mga paagi nga atong madawat 
ang Espiritu Santo isip atong giya.

Mga Panultihon 3:5–6; Salmo 118:8–9; 1 Nephi 4:6; 2 Nephi 32:5; Moroni 10:5; Doktrina ug mga Pakigsaad 
11:12–14

Si Presidente Dallin H. Oaks sa Unang Kapangulohan mitudlo:

Unsaon nato sa pagdawat ang Espiritu Santo alang sa atong giya? Kita kinahanglang 
maghinulsol sa atong mga sala matag semana ug bag- ohon ang atong mga pakigsaad 
pinaagi sa pag- ambit sa sakramento nga adunay limpyo nga mga kamot ug putli nga 
kasingkasing, sama nga kita gimandoan sa pagbuhat [tan- awa sa Doktrina ug mga Pakigsaad 
59:8–9, 12]. Sa ingon lamang niini nga paagi nga kita makaangkon sa balaang saad nga kita 
“sa kanunay makabaton sa Iyang Espiritu uban [kanato]” [Doktrina ug mga Pakigsaad 20:77]. 
. . .

. . . Kita kinahanglan gayod nga sa kanunay mobuhat sa mga butang nga gikinahanglan sa paghupot niana 
nga Espiritu. Kinahanglang tumanon nato ang mga sugo, mag- ampo alang sa giya, ug mosimba ug 
moambit sa sakramento matag Dominggo. Ug dili gayod kita magbuhat og bisan unsang mga butang nga 
mopapalayo niana nga Espiritu. Sa piho nga paagi, kita kinahanglang molikay sa pornograpiya, alkohol, 
tabako, ug drugas, ug sa kanunay, sa kanunay molikay sa mga pagsupak sa balaod sa kaputli. (Dallin H. 
Oaks, “Ayaw Kamo Pagpalimbong,” Liahona, Nob. 2004, 46)

